
TXOSTENA: ARABAKO ERRIOXAKO MAHASTIEN ETA ARABAKO TXAKOLINAREN EGOERA, 2021/07/28AN
Gaur egungo egoera Arabako Errioxan
Uztaileko bigarren hamabostaldia lasaia izan da Arabako Errioxako mahastietan. Udan berezkoak izaten diren baldintza meteorologikoak izan dira; bero handia egin du egun batzuetan, eta euririk ez. 
Kanpainaren garai honetarako, ia-ia gainditutzat jo ditzakegu gaixotasun fungikoak —mildiua eta oidioa, zehazki— agertzeko arriskurik handieneko uneak.  Maiatzaren amaieratik aurrera gaixotasun horiek garatzeko baldintza egokiak izan dira, eta horren ondorioz mahastizainek buru belarri aritu behar izan dute mahatsaren kantitatea eta kalitatea nabarmen txikiagotzea ekar zezakeen mehatxuari aurre egiteko.
Arabako Errioxako ekialde eta hegoaldeko zonarik goiztiarrenetan, mahastia une honetan heltzen hasten ari da (M1 egoera fenologikoa), hau da, mahats aleak behin betiko kolorea hartzen hasi dira. Bestalde, eskualdean mendebalde eta iparralderen dauden mahastietan, atzeratuago doa prozesua duten kokapenagatik, eta mahats aleak tokiak betetzen ari dira mordoan; mahats mordoa ixteko egoera deritzo horri (L egoera). Horrek esan nahi du baldin udako baldintzak normaltasunaren barruan mantentzen badira, azken urteetan egin izan den garaian egingo dela mahats bilketa aurten ere, alegia, aspaldian baino egun batzuk lehenago.
Mahastien osasuna oro har bikaina da, eta ez dago aipatzeko moduko gorabeherarik, izurri edo gaixotasunei dagokienez. 
Fisiologikoki, mahasti batzuk hasiak dira neguko ur falta nabaritzen. Sakonera txikiagoko edo maldan dauden mahastietan etekinak mugatuak izango dira, ekaineko euriak ez baitziren sakoneraino iritsi, eta fruituaren mamitzea ere ez baita ona izan aurten. Nolanahi ere, mahasti gehienetan landaretza ugaria da, eta badago Errioxa JDKren Kontseilu Arautzaileak kanpaina honetan babestutako gehieneko ekoizpenetara iristeko adina mahats lagin: 6.175 kilo hektareako, barietate beltzetan; eta 8.550 kilo hektareako, mahats zuriaren barietateetan. 
Arabako Txakolinaren gaur egungo egoera
Uztaileko bigarren hamabostaldia hotza izan da Aiaraldean, 19ko astea salbu, aste horretako egun batzuetan hogeita hamar gradutik gora izan baitziren. Uztailean ez du euririk egin, nagusiki; ekainean pilatutako ur kopuru txikia agortzen ari da, eta mahastiak lehortea nabaritzen hasi dira.
Mahastiaren zatirik handiena mahats mordoa ixteko egoera fenologikoan dago (L).  Honezkero, oro har baldintzak bikainak direnez, ez dirudi kezka eragiten duten oidio eta, alde honetan okerragoa dena, mildiu gaixotasunek mahastiaren gaur egungo osasun egoera bikaina zapuztuko dutenik.
Uzta aurreikuspenei dagokienez, kanpaina honetan mahats bolumen txikia egon daitekeela uste da, eta hori berresten ari da, eta are gehiago ur faltak dirauen bitartean.

